Informasiepleging
Terwyl bomme val dat die aarde dril

sien ons op TV die oom met ‘n bril
en hoewel ons vermoed dit gaan maar sleg

is hy  een wat verbete aanhou veg.

Met uniform en sy  range en al

en talle mikrofone op ‘n ry

sê hy van die vyand se finale val

en van groot veldslae alreeds verby.

Hy sê die vyand is lafaards wat lieg

en roep as getuies hemel en hel.
Hy en Saddam sal mos niemand bedrieg-
mense kan self tog die dooies kom tel!

Hy dreig ons sal hulle lewend verskroei
en soos ‘n slang hul opkap in stukke.
Hier in Bagdad sal hulle sterf en bloei

als weens kriminele Bush se nukke.

Opsigselwers, alleen wen hy  die stryd

vergeet van duisende mense se leed.
Die oorwinnings saai hy wêreld wyd-
net julle leef op ‘n ander planeet!
Hoe kan hy tot die bittereinde veg

dapper Muhammed Saeed al Sahaf ?

“Sorg dat ons wen al gaan dit ook hoe sleg

anders kap oom Saddam jou kop mors – af!”

